
Mra da ehas šukar bala,
ajse kale sar angara,
ajse bare sar grastane,
bašavnas jon sar romane.

Paš o paňi bešelas,
peskre bala chanelas,
andro paňi dikhelas,
šukar peske giľavlas.

Kana balvaj phurdelas,
joj peske len phandelas,
pašal peste ruženca,
„Av, romňije, amenca.

Dikh, romňije, so keraha,
amen tuke bašavaha,
de man čepo tre bala,
mro hinovos bašavla.“

E daj le balendar čhinďas,
andro hinovos len thoďas,
e lavuta rovlas leske –
duj hantaňa khuďas peske.

Khuďas peke ruženca,
khelelas le Romenca,
le Romenca khelelas,
lakre bala bašavnas.

Sar joj čori merelas,
savore Roma rovenas.
Lakre bala dobašade,
sar la andro mochto thode.

